
				এই পাতাটির মুদ্রণ সংশোধন করা প্রয়োজন। 
অধ্যাপক S。
মাথাটা আছে কোন দিকে ? জিজ্ঞেস করছিলুম—তুই কাউকে ভালবেসেছিস ?”
স্বজাত হেসে বল্লে—“এই কথা ? তার জন্যে এতক্ষণ বেড়াজাল ফেলছিলি কেন ? উকীলের মত জেরার পর জেরা চালিয়ে আসছেন ! আমি ভাবি, যেন কিই বা একটা কিছু বলতে চাস তুই । ভাল ত বাসিই, তোকে ভালবাসি, স্বকু-দা’কে ভালবাসি, আবার পিসীমাকে ভালবাসি-কত লোককেই ত আমি ভালবাসি।”
“আরে নেকী, তা নয়, তা নয় । এ সেই ভালবাসা ষে ভালবাসা ছিল দুষ্মন্তের প্রতি শকুন্তলার, রোমিওর প্রতি জুলিয়েটের ”
স্বজাত খিলখিল করে হেসে উঠে বল্লে—“ও, এতক্ষণে তোমার মতলব বুঝলুম। এত গভীর জলের মাছকে ধরি কি করে’ ?”
“আমি কি না জলের নেয়ে, তাই একটু জলের র্কাপন দেখলে তলায় কোনখান দিয়ে রাঘব-বোয়াল চলেছে তা ঠিক করতে পারি।”
“বেশ ত, তুই তোর রাঘব-বোয়াল ধর, ধরে ভাজা, ঝোল, যা ইচ্ছে তৈরী করে থা। আমি ওসব কিছু জানি না ।”
"জান না বৈ কি ! বুক ফাটলেও ত মুখ ফুটবে না ।” “দেখ, এসব কথা আমার ভাল লাগে না । তুই যে ভালবাসার কথা বলছিস্ সে ভালবাসা ত একলা হয় না, তাতে ত দু’জন চাই এবং দু’জনের দুই জাতের হওয়া চাই । তোকে ত আর রোমিও বা দুষ্মন্ত বানানো চলবে না । তা হ’লে না হয় চেষ্টা করে’ দেখতুম।”
“কেন, তোমার দ্বিতীয় ব্যক্তির অভাব হ’ল কোথায় ? তোর স্বকু দা'কে তুই ভালবাসিস না ? সত্যি করে বলতে পারিস্ ?”
স্বজাত হেসে বল্লে—“ও, এই কথা ? তা ত আগেই তোকে

